Penjenamaan semula perlu
diutama agar terus bersaing

Kuala Lumpur: Penstrukturan
dan penjenamaan semula
PROTON Holdings Bhd (PRO-
TON) adalah langkah utama
yang harus ditekankan ketika
ini, supaya syarikat pengeluar
kereta nasional itu dapat ber-

~ saing dalam kalangan peserta

industri automeotif dunia.

Penganalisis Ekonomi dari
Universiti Putra Malaysia
(UPM), Dr Ahmed Razman Ab-
dul Latiff, berkata langkah per-
tama yang perlu dilakukan
syarikat itu ialah mewujudkan
pelan strategi jangka pendek
dan jangka panjang.

Katanya, sebahagian dari
proses penstrukturan syarikat
perlu dilaksanakan secara ber-
peringkat dan ada yang boleh
dijalankan secara holistik.

“Misalnya, penstrukturan
keseluruhan membabitkan
pembuat keputusan yang me-
rangkumi pengurusan kanan
syarikat. Ini bertujuan me-
mastikan tiada campur tangan
pihak luar yang langsung tiada
kepentingan untuk mempe-
ngaruhi keputusan.

“Bagi penstrukturan secara
berperingkat pula, PROTON
boleh merancang mekanisme
penjimatan kos dan pada ma-
sa sama meningkatkan kece-
kapan operasi,” katanya kepa-
da BH, semalam.

Ahmed Razman mengambil
contoh penstrukturan yang di-
lakukan Ketua Pegawai Ekse-
kutif Malaysia Airlines Berhad,
Christoph Mueller, iaitu de-
ngan mengurangkan jumlah
pekerja, runding semula kon-
trak sedia ada dengan vendor
dan diikuti penjenamaan se-
mula.

Perjalanan
berliku
PROTON

-Bagi penstrukturan

secara berperingkat
pula, PROTON boleh
merancang
mekanisme
penjimatan kos dan
pada masa sama
meningkatkan
kecekapan operasi”
Ahmed Razman

Abdul Latiff,

Penganalisis Ekonomi
dari UPM

Katanya, penjenamaan se-
mula tidak boleh dilaksana-
kan jika PROTON masih me-
ngekalkan budaya korporat
yang tidak kompetitif.

“Apabila operasi menjadi le-
bih cekap dan kompetitif, su-
dah tentu kualiti produk ke-
luaran PROTON dari segi reka
bentuk dan teknologi akan
meningkat, sekali gus mengu-
bah persepsi masyarakat ba-
hawa kereta nasional mampu
berdaya saing di pasaran an-
tarabangsa.

“Sentimen dan sensitiviti
perlu diketepikan, kerana ini
agenda nasional dan kerajaan
tidak mampu membantu di
saal ketidaktentuan ekonomi.
Lagipun, kerajaan sudah me-

nyalurkan bantuan berjumlah
RM13.9 bilion sepanjang 33 ta-
hun PROTON beroperasi,” ka-
tanya.

Beliau berkata, adalah pen-
ting PROTON mencari rakan
kongsi antarabangsa yang
mampu memenuhi keperluan
syarikat itu untuk menjadi pe-
ngeluar berskala besar, sete-
rusnya mengurangkan kos ke-
seluruhan termasuk mening-
katkan margin operasi.

Katanya, apabila wujud si-
nergi pemasaran dan logistik
antara rakan kongsi strategik,
PROTON berupaya menembu-
si akses pasaran antarabangsa
yang lebih luas khususnya me-
nerusi Perjanjian Perkongsian
Trans-Pasifik (TPPA).



